
1. Have there been more bowhead whales sited around your community in the last
10, 20 or 30 years?
ᐊᒥᓲᓂᖅᓴᓂᒃ ᑕᑯᔪᖃᖃᑦᑕᖅᓯᒪᓕᖅᑲ ᐊᕐᕕᓐᓂᒃ ᓄᓇᓕᔅᓯ ᖃᓂᒋᔭᖓᓂ ᐊᕐᕌᒍᓂ 10,
20 ᐅᕝᕙᓘᓐᓃᑦ 30 ᖄᖏᖅᑐᓂ?

2. Why do you think that is?
ᓱᒻᒪᑦ ᑕᐃᒪᐃᑦᑐᒋᕕᐅᒃ?

3. How often are they being seen?
ᑕᑯᔭᐅᒐᔪᓐᓂᖅᓴᐅᕙᑦ? ᑕᑯᔭᐅᒐᔪᙱᓂᖅᓴᐅᕙᑦ?

4. Do you think they’re coming in groups?
ᐊᕐᕖᑦ ᐊᒥᓲᓪᓗᑎᒃ ᓴᖅᑭᖃᑦᑕᖅᑲᑦ?

5. When you see bowhead whales, do you take the time to count how many there
are?
ᑕᑯᔭᕋᐃᒐᕕᑦ ᐊᕐᕕᓐᓂᒃ, ᓈᓴᐃᓲᖑᕕᑦ ᖃᑦᑎᐅᒻᒪᖔᑕ?

6. Do you think your area is a migration route?
ᓄᓇᓕᕕᑦ ᖃᓂᒋᔭᖓ ᐊᖅᑯᓵᖅᑕᕐᕕᐅᓱᒋᕕᐅᒃ ᐊᕐᕕᕐᓄᑦ?

7. Do you know if there’s a birthing area close to your community?
ᖃᐅᔨᒪᕖᑦ ᕿᑐᕐᖏᐅᕐᕕᑦᑕᖃᕐᒪᖔᑦ ᓄᓇᓕᔅᓯ ᖃᓂᒋᔭᖓᓂ?

8. There are 2 bowhead whales allowed to be hunted in Greenland, 2 in Nunavik
and 3 in Nunavut, with a total of 7.  Do you think hunting one more bowhead
whale will still be sustainable? Why or why not?
ᐊᑯᑭᑦᑐᕐᒥᐅᑦ ᐊᕐᕕᕈᓐᓇᖅᑎᑕᐅᒻᒪᑕ ᒪᕐᕉᓐᓂᒃ, ᓄᓇᕕᒻᒥᐅᑦ ᒪᕐᕉᓐᓂᒃ ᐊᒻᒪᓗ
ᓄᓇᕗᒻᒥᐅᑦ ᐱᖓᓱᓂᒃ. ᐊᑕᐅᓯᒃᑲᓂᕐᒥᒃ ᐊᕐᕕᕈᓐᓇᓯᓐᓂᖅᑲᑕ ᓄᓇᕗᒻᒥᐅᑦ
ᐊᑦᑐᐃᒐᔭᖅᑐᒋᕕᐅᒃ? ᓱᒻᒪᑦ, ᖃᓄᐃᒻᒪᑦ?

9. What are Inuit/hunters seeing now compared to what it was when they were
younger? (on bowhead whales)
ᓱᓇᓂᒃ ᐃᓄᐃᑦ/ᐊᖑᓇᓱᑦᑏᑦ ᑕᑯᖃᑦᑕᓕᖅᑲᑦ ᑕᐃᒪᙵᓂᐅᓚᐅᖅᓯᒪᒻᒪᑦ
ᐅᕕᒃᑲᐅᓂᖅᓴᐅᑎᓪᓗᒋᑦ? (ᐊᕐᕕᕐᓂᒃ)

10. How can we keep the knowledge of bowhead whales so that our younger
generation will know?
ᖃᓄᖅ ᐱᓯᒪᒃᑲᓐᓂᕈᓐᓇᖅᑲᕗᑦ ᐃᓄᐃᑦ ᖃᐅᔨᒪᓂᖓ ᐊᕐᕕᐅᑉ ᒥᔅᓵᓄᑦ
ᓯᕗᓂᕆᓂᐊᖅᑕᕗᑦ ᒪᒃᑯᓂᖅᓴᐃᑦ ᖃᐅᔨᒪᔪᓐᓇᖁᓪᓗᒋᑦ?

1. ᓄᓇᓕᐅᑉ ᖃᓂᒋᔭᖓᓂ ᑕᑯᓚᐅᖅᓯᒪᙱᑦᑐᖅ ᑭᓯᐊᓂ ᓄᕗᐊᓘᑉ ᓄᖅᓴᓇᐅᓪᓗ ᖃᓂᒋᔭᖓᓂ.
ᑐᓴᖅᓯᒪᔭᓂᓗ ᒪᓕᑦᑐᒍ, ᑕᑯᔭᐅᕙᑦᑐᑦ ᐊᒥᓲᓂᖅᓴᐅᓂᕋᖅᑕᐅᕙᑦᑐᑦ.

2. ᐃᒻᒪᖄ ᐱᔭᐅᕙᓐᓂᖏᓐᓄᑦ ᖃᑦᑏᓇᐅᕗᑦ
3. ᐊᕐᕌᒍᑕᒫᑦ ᑕᑯᔭᐅᕙᑦᑐᑦ ᑕᐃᒪᙵᓂᑦ
4. ᐊᕐᕖᑦ ᐊᒥᓲᓈᕐᓗᑎᒃ ᑕᒫᓂ ᑕᑯᔭᐅᒐᔪᐃᑦᑐᑦ
5. ᓈᓴᖅᐸᙱᑕᖏᒃ.
6. ᐅᑉᐱᕈᓱᑦᑐᖅ ᐊᖅᑯᑕᐅᕙᓐᓂᖓᓂᒃ ᓄᓇᓕᖓᑕ ᖃᓂᒋᔭᖓ ᑕᑯᔭᐅᒐᔪᑉᐸᓐᓂᖏᓐᓄᑦ ᓄᖅᓴᕐᓇᒥ

ᓄᕗᐊᓗᒻᒥᓗ.
7. ᐃᕐᓂᐅᕐᕕᐅᓱᒋᖖᑕᖓ ᑭᓯᐊᓂ ᖃᐅᔨᒪᓪᓚᑖᙱᑦᑐᖅ.
8. ᐊᑦᑐᐃᒐᔭᖅᑐᒋᙱᑕᖓ ᐊᑕᐅᓯᒃᑲᓂᕐᒥᒃ ᐊᕐᕙᑦᑐᖃᕈᓐᓇᓂᖅᑲᑦ. ᖃᐅᔨᓴᕐᓂᐅᕙᑦᑐᖅ

ᓈᓴᐃᓂᑐᐃᓐᓇᐅᕙᒻᒪᑦ ᑕᑯᔭᖏᓐᓂᒃ ᑕᑯᔭᐅᙱᑐᓪᓗ ᑕᐃᒪᐅᒻᒥᒻᒪᑕ, ᐊᑕᐅᓯᖅ
ᐊᑦᑐᐃᒐᔭᖅᑐᒋᙱᑕᖓ.

9. ᖃᐅᔨᓗᐊᖅᓯᒪᙱᑦᑐᖅ ᐊᓯᔾᔨᖅᓯᒪᔪᖃᕐᒪᖔᑦ ᑕᐃᒪᙵᓂᑦ ᐱᕈᖅᓴᓪᓗᓂ ᑭᓯᐊᓂ
ᖃᐅᔨᒪᓗᐊᙱᒻᒪᒋᑦ ᐊᕐᕖᑦ.

10. ᐸᐸᑦᑎᑎᐊᕐᓂᖅ ᖃᐅᔨᓴᖅᑕᐅᒍᑎᒥᓂᕐᓂᒃ ᑐᓴᕋᔅᓴᓂᒃ ᓴᖅᑮᑦᑎᐊᕋᔭᖅᑐᖅ ᐃᓄᓐᓄᑦ ᐊᒻᒪᓗ
ᐃᓄᑐᖃᕐᓂᒃ ᐅᓂᒃᑳᖑᔪᑦ ᐊᕐᕖᑦ ᒥᔅᓵᓄᑦ ᐃᓚᒋᔭᐅᓗᑎᒃ.

1. ᖃᐅᔨᒪᔭᓂ ᒪᓕᑦᑐᒍ, ᐊᕐᕌᒍᓂ ᖄᖏᖅᑐᓂ ᑕᐃᒪᓴᐃᓐᓇᐅᐸᓗᑦᑐᖅ
2. ᐃᒻᒪᖄ ᐃᒃᑲᑦᑑᓂᖓᓄᑦ ᑕᐃᒪᐃᑦᑐᒋᔭᖓ ᑭᓯᐊᓂ ᓱᒻᒪᐅᒻᒪᖔᑦ ᖃᐅᔨᒪᙱᑦᑐᖅ.
3. ᖃᐅᔨᒪᓗᐊᙱᑦᑐᖅ ᖃᓄᑎᒋ ᑕᑯᔭᐅᖃᑦᑕᕐᒪᖔᐊᑕ ᑭᓯᐊᓂ ᑕᐃᒪᙵᑦ ᐃᖅᑲᐅᒪᔪᖅ

ᑕᑯᔭᐅᒐᔪᑉᐸᒻᒪᑕ ᓄᕗᐊᓘᑉ ᖃᓂᒋᔭᖓᓂ.
4. ᐊᒥᓲᑎᓪᓗᒋᑦ ᑕᑯᓚᐅᖅᓯᒪᙱᑦᑐᖅ ᑭᓯᐊᓂ ᑕᑯᒐᔪᑦᑕᖏᑦ ᒪᕐᕉᑎᓪᓗᒋᒃ ᐱᖓᓱᓪᓘᓐᓃᑦ.
5. ᓈᓴᖅᐸᙱᑕᖏᑦ
6. ᐊᖅᑯᑎᐅᒐᔪᒻᒪᖔᖅ ᖃᐅᔨᒪᙱᑦᑐᖅ ᓄᓇᓕᐅᑉ ᖃᓂᒋᔭᖓᒎᖅᐸᖏᒻᒪᑕ.
7. ᖃᐅᔨᒪᙱᑦᑐᖅ ᐃᕐᓂᐅᕐᕕᐅᒪᖔᖅ
8. ᐊᑦᑐᐃᒐᔭᖅᑐᒋᙱᑕᖓ. ᐊᓯᐊᓂᒃ ᐅᖃᐅᓯᔅᓴᖃᙱᑦᑐᖅ
9. ᑕᐃᒪᙵᓪᓕ ᐃᖅᑲᐅᒪᔭᒥᒍᑦ ᐊᓯᔾᔨᖅᑐᖃᓗᐊᖅᓯᒪᙱᑦᑐᖅ.
10. ᑎᑎᕋᖅᑕᐅᓗᑎᒃ ᐅᓂᒃᑳᖑᔪᑦ ᐊᕐᕖᑦ ᒥᔅᓵᓄᑦ ᐊᓯᖏᓪᓗ ᐆᒪᔪᐃᑦ ᐱᐅᒐᔭᖅᑐᖅ ᒪᒃᑯᓂᖅᓴᓄᑦ

ᐃᓕᓐᓂᐊᕈᑕᐅᓗᑎᒃ. ᐃᓄᑕᖃᕆᔭᐅᔪᑦ ᐅᓂᒃᑳᕐᓗᑎᒃ ᖃᐅᔨᒪᔭᒥᓐᓂᒃ ᓂᐱᓕᐅᖅᑕᐅᕕᐊᓪᓕᐊᓗᑎᒃ
ᑎᑎᕋᖅᑕᐅᓗᑎᓪᓘᓐᓃᑦ ᐊᑐᐃᓐᓇᐅᑎᑕᐅᓗᑎᒃ ᑭᒃᑯᑐᐃᓐᓇᕐᓄᑦ.

1. ᐄ, ᐊᕐᕖᑦ ᑕᑯᔭᐅᒐᔪᓐᓂᖅᓴᐅᓕᖅᑐᑦ ᑕᒫᓂ ᖃᓂᒋᔭᑦᑎᓐᓂ
2. ᓂᕿᑦᑎᐊᕚᓗᐃᑦ ᐊᒻᒪᓗ ᐊᕐᕙᒐᓱᑦᑐᖃᖅᐸᓕᖅᑐᓂ.
3. ᑕᑯᔭᐅᖏᓐᓇᕈᔪᓕᖅᑐᑦ ᐊᐅᓪᓚᖅᑐᖃᕋᐃᒻᒪᑦ.
4. ᐅᖃᕈᓐᓇᖏᑦᑐᖅ ᐊᒥᓲᓈᖅᐸᒻᒪᖔᑕ.
5. ᐄ, ᓈᓴᖅᐸᑦᑕᖏᑦ ᑕᑯᔭᕋᐃᒐᒥᒋᑦ.
6. ᐊᖅᑯᑎᒋᔭᐅᒐᔪᒻᒪᖔᑦ ᐅᖃᕈᓐᓇᖏᑦᑦᑐᖅ ᑭᓯᐊᓂ ᐊᕐᕌᒍᓕᒫᖅ ᓇᔪᖅᑕᐅᒐᔪᑉᐸᑦᑐᓂᒃ

ᐱᑕᖃᖅᑐᖅ.



7. ᐃᕐᓂᐅᕐᕕᐅᒻᒪᖔᖅ ᖃᐅᔨᒪᙱᑦᑐᖅ.
8. ᓄᖓᑉᐹᓪᓕᕋᔭᖅᑐᒋᙱᑕᖏᑦ ᑕᑯᔭᐅᖃᑦᑕᕐᓂᖏᑦ ᐊᒥᓱᕈᖅᐸᓪᓕᐊᔪᑦ ᒪᓕᑦᑐᒋᑦ.
9. ᐊᓯᔾᔨᓗᐊᖅᓯᒪᓱᒋᑦᑎᖏᑦᑐᖅ ᖃᐅᔨᒪᔭᖓ ᒪᓕᑦᑐᒍ ᑭᓯᐊᓂ ᐊᑲᐅᙱᓕᐅᕈᑎᑐᐊᖅ

ᐱᔪᓐᓇᖏᑦᑎᑕᐅᓂᖅ/ᐆᒪᔪᕋᓱᒍᓐᓇᖏᑦᑎᑕᐅᓂᖅ ᑕᑯᔭᐅᒐᓗᐊᕋᐃᒻᒪᑕ.
10. ᐃᓄᑐᖃᐃᑦ ᐅᓂᒃᑲᐅᓯᖏᑦ ᐊᕐᕖᑦ ᒥᔅᓵᓄᑦ ᐊᖑᓇᓱᑉᐸᓪᓗᒋᓪᓗ ᐊᑑᑎᖃᕐᓂᖅᐹᖑᓇᓱᒋᔭᖓ

ᒪᒃᑯᓂᖅᓴᐅᔪᑦ ᐃᓕᑉᐸᓕᐊᒍᓐᓇᕐᓂᖏᓐᓂᒃ ᐱᕙᓪᓕᐊᓗᑎᓪᓗ ᖃᐅᔨᒪᔭᐅᔪᓂᒃ. ᐊᓯᐊᒍᑦ
ᑕᑯᔪᒪᔫᒐᓗᐊᖅ ᐱᒻᒪᕆᖁᑎᒋᔭᐅᓗᓂᓗ ᖃᐅᔨᓴᖅᑎᒻᒪᕆᐅᔪᓂᒃ/ᖃᐅᔨᒪᔨᑕᒻᒪᕆᐅᔪᓂᒃ
ᐳᓚᕋᖃᑦᑕᕐᓗᑎᒃ ᐊᕐᕌᒍᑕᒫᑦ ᓄᓇᓕᓐᓄᑦ.

ᔮᓂ ᓇᑯᓛᖅ – ᐋᒡᒋᓯ 12/14 

1. ᔮᓂᒧᓪᓕ ᑕᐃᒪᓐᙵᓂᒃ ᐃᖅᑲᐅᒪᔭᖓᒍᑦ ᑕᐃᒫᓴᐃᓇᓪᓗᐊᐸᓗᒃ ᐊᕐᕕᓂᒃ ᐱᑕᖃᐃᓐᓇᖅᑐᖅ.
2. ᖃᐅᔨᒪᙱᑦᑑᒐᓗᐊᖅ ᓱᒻᒪᐅᒻᒪᖔᖅ ᑭᓯᐊᓂ ᓴᖅᑭᒐᔪᓐᓂᖅᓴᐅᓕᓲᑦ ᐊᐅᔭᒃᑯᑦ

ᓂᓪᓚᐸᓪᓕᐊᓕᖅᑎᓪᓗᒍ ᐋᒡᒌᓯᒥ ᓰᑏᕝᕙᒥᓗ.
3. ᐋᕐᕌᒍᑕᒫᖅ ᐅᑉᐱᕈᓱᑦᑐᖅ ᐊᓯᔾᔨᓗᐊᖅᓯᒪᙱᓐᓂᖏᓐᓂᒃ.
4. ᐊᒥᓲᓈᖅᑎᓪᓗᒋᑦ ᑕᑯᓚᐅᖅᓯᒪᙱᑕᖏᑦ ᑭᓯᐊᓂ ᑕᐃᒪ ᐊᕐᕙᒐᓱᑦᑐᖃᖅᑎᓪᓗᒍ

ᑕᑯᓚᐅᖅᓯᒪᔪᖅ ᓄᕗᐊᓗᒻᒥ 7-ᓂᒃ ᐊᑕᐅᑎᒃᑯᑦ.
5. ᓈᓴᐃᕙᙱᑦᑐᖅ, ᑕᐃᔅᓱᒪᓂᑐᐊᖅ ᓈᓴᐃᔪᒥᓂᖅ ᐊᕐᕙᒐᓱᑦᑐᖃᖅᑎᓪᓗᒍ.
6. ᐅᑉᐱᕈᓱᑦᑐᖅ ᐊᖅᑯᓯᕆᐊᖑᒻᒪᑦ ᐊᕐᕕᕐᓄᑦ ᑕᑯᔭᐅᔭᔪᓐᓂᖏᓐᓄᑦ ᐊᕐᕌᒍᑕᒫᑦ.
7. ᑐᓴᓚᐅᖅᓯᒪᙱᑦᑐᖅ ᐃᕐᓂᐅᕐᕕᐅᒋᐊᖓ.
8. ᐅᑉᐱᕈᓱᑦᑐᖅ ᐃᑲᔪᕐᓂᖃᕋᔭᕐᓂᖓᓂᒃ ᐃᓄᓐᓂᒃ ᐊᒥᓱᓂᒃ ᓄᓇᓕᓐᓂᓪᓗ ᐊᑕᐅᓯᒃᑲᓂᕐᒥᒃ

ᐱᔪᖃᕐᓂᖅᑲᑦ. ᐱᐅᙱᔾᔪᑎᑐᐊᕆᒐᔭᖅᑕᖓ ᑐᖁᑦᑎᔪᖃᕐᓂᖅᑲᑦ ᐱᔭᐅᙱᓪᓗᓂᓗ
ᒪᐅᖓᑐᐃᓐᓈᕋᔭᕐᖓᑦ. ᐊᓯᐊᒍᓪᓕ ᐅᑉᐱᕈᓱᑦᑐᖅ ᐊᑑᑎᖃᓪᓚᕆᒃᑲᔭᕐᓂᖓᓂᒃ.

9. ᐊᓯᔾᔨᖅᓯᒪᔪᖃᓗᐊᖅᑑᒑᙱᒻᒪᑦ ᐅᖃᐅᓯᕆᓗᐊᕈᓐᓇᖏᑕᖓ.
10. ᐃᓄᑐᖃᐃᑦ ᐅᓂᒃᑳᖅᐸᑉᐸᑕ ᐊᕐᕖᑦ ᒥᔅᓵᓄᑦ ᐊᖑᓇᓱᑦᑏᓪᓗ ᑕᐃᒪᐃᑉᐸᑉᐸᑕ

ᐊᕐᕙᑦᑐᒥᓂᐅᓚᐅᖅᑎᓪᓗᒋᑦ, ᑕᒪᓐᓇ ᖃᐅᔨᒪᓂᖅᑖᕆᔭᖓ ᐊᕐᕙᒐᓱᓐᓂᕐᒧᑦ ᐅᓂᒃᑳᕆᕙᓪᓗᒍ
ᒪᒃᑯᓂᖅᓴᓄᑦ ᐃᓕᓐᓂᐊᑦᑎᑦᑎᒐᔭᕐᒥᔪᖅ.

ᐅᖃᐅᓯᕆᒃᑲᓂᖅᑕᖓ: ᓄᕗᐊᓗᒻᒥ ᐊᕐᕙᑦᑐᒥᓂᐅᑎᓪᓗᒋᑦ ᕿᒪᐃᒋᐊᖃᓚᐅᖅᓯᒪᒻᒪᑕ
ᐊᕐᕕᖅᑕᒥᓂᐅᑉ ᐃᓚᖓᓂᒃ ᓯᓚᕐᓂᕐᓗᒃ ᐱᔾᔪᑎᒋᓪᓗᒍ, ᐃᓱᒪᔪᕐᓕ ᓄᕗᐊᓗᒃ
ᐊᕐᕕᒐᓱᕝᕕᒋᒋᐊᖓ ᐱᐅᒐᔭᙱᓐᓂᖓᓂᒃ ᑭᓯᐊᓂ ᐅᑉᐱᕈᓱᑦᑐᖅ ᑰᒃ ᐱᐅᓂᖅᓴᐅᒐᔭᕆᐊᖓ.
ᖃᐅᔨᓯᒪᔭᓂ ᒪᓕᑦᑐᒍ ᐊᕐᕌᒍᓂ ᖄᖏᖅᑐᓂᒃ, ᖃᐅᔨᒪᔪᖅ ᓄᕗᐊᓗᒃ ᐊᕐᕙᒐᓱᕝᕕᒋᒋᐊᖓ
ᐱᐅᒐᔭᙱᒻᒪᑦ.

1. ᐅᑉᐱᕈᓱᑦᑐᖅ ᐊᕐᕕᕐᓂᒃ ᑕᑯᖃᑦᑕᖅᑐᖃᖅᓯᒪᒋᐊᖓ ᓄᓇᓕᐅᑉ ᖃᓂᒋᔭᖓᓂ ᐊᕐᕌᒍᓂᒃ
ᖄᖏᖅᑐᓂᒃ.

2. ᐊᒥᓲᓂᖅᓴᐅᓕᕆᐊᖏᑕ ᐃᓱᒪᓇᖅᑐᖅ ᐊᒥᓲᓂᖅᓴᐃᑦ ᓴᖅᑭᖅᐸᓕᕐᖓᑕ.
3. ᐊᕐᕌᒍᑕᒫᑦ ᑕᑯᔭᐅᕙᓕᖅᑐᑦ
4. ᐊᒥᓱᒡᒍᑎᐅᓗᑎᒃ ᑕᑯᔭᐅᒐᓚᑉᐸᖏᑦᑐᑦ ᐃᓛᓐᓂᑯᐃᓐᓇᖅ ᑭᓯᐊᓂ.
5. ᓈᓴᐃᓚᐅᖅᓯᒪᙱᑦᑐᖅ ᓈᓴᐃᔪᓂᓪᓗ ᑐᓴᓚᐅᖅᓯᒪᙱᑦᑐᖅ.
6. ᖃᐅᔨᒪᔭᖓᒍᓪᓕ ᐊᖅᑯᑎᐅᒐᔪᑦᑐᖅ ᓄᕗᐊᓗᒃ ᐋᒡᒌᓯᐅᑉ ᓰᑏᕝᕙᐅᓪᓗ ᑕᖅᑭᖏᓐᓂᒃ.
7. ᖃᐅᔨᒪᙱᑦᑐᖅ ᐃᕐᓂᐅᕐᕕᐅᒻᒪᖔᑦ.



8. ᐊᕐᕕᖅᑐᖃᖅᑐᒥᓂᐅᑉᐸᑦ ᐊᑦᑐᐃᓂᖃᕋᔭᖅᑐᒋᓐᓂᒡᑕᖓ ᐊᒥᓲᓂᖏᓐᓄᑦ.
9. ᐃᓄᐃᑦ/ᐊᖑᓇᓱᑦᑏᓪᓗ, ᑕᐃᔅᓱᒪᓂᒥᒃ ᒫᓐᓇᐅᓕᖅᑐᕐᓗ ᑕᑯᓪᓗᒍ

ᐊᕐᕕᖅᑕᖃᕐᓂᕋᐃᓂᖅᓴᐅᓕᖅᑐᑦ
10. ᐃᓱᒪᓴᖅᓯᐅᕈᑎᒋᖃᑦᑕᖅᓯᒪᔭᖓ ᑕᒪᓐᓇ ᐊᒻᒪᓗ ᐱᑕᖃᕆᐊᖃᖅᑐᒋᑦᑎᓪᓗᓂ ᐃᓄᑐᖃᕐᓂᒃ

ᓄᓇᓕᓐᓃᖔᖅᓯᒪᔪᓂᒃ ᐅᖃᐅᓯᖃᖃᑦᑕᕐᓗᑎᒃ ᓄᐊᑕᐅᕙᓪᓕᐊᓗᑎᓪᓗ ᑐᓴᖅᑕᐅᕙᓪᓕᐊᔪᑦ
ᐊᕐᕖᑦ ᒥᔅᓵᓄᑦ. ᐃᓱᒪᕙᒻᒥᔪᖅ ᐱᐅᒐᔭᖅᑐᒋᓪᓗᓂᐅᒃ ᐃᓐᓇᕐᒥᒃ ᐊᓛᔅᑲᒦᙶᖅᑐᒥᒃ
ᑎᑭᑎᑦᑎᔪᖃᕐᓂᖅᑲᑦ ᐊᕐᕙᒐᓱᑦᑐᖃᕐᓂᐊᖅᑎᓪᓗᒍ ᐃᓕᓐᓂᐊᑎᑦᑎᑲᓐᓂᕈᓐᓇᕋᔭᖅᑐᒥᒃ
ᐊᕐᕙᒐᓱᓐᓂᕐᒥᒃ ᐊᒻᒪᓗ ᐊᕐᕕᐅᑉ ᑭᓱᑯᑦᑎᖏᓐᓂᒃ, ᐱᔾᔪᑎᒋᓪᓗᒍ ᐊᕐᕙᒐᓱᐃᓐᓇᓲᖑᓂᖏᑦ
ᐊᓛᔅᑲᒥ ᐅᑉᐱᕈᓱᒃᑲᒥ ᖃᐅᔨᒪᓂᖃᒻᒪᕆᓐᓂᖏᓐᓂᒃ ᐊᕐᕕᕐᓂᒃ ᐊᑑᑎᖃᓪᓚᕆᒃᑲᔭᕐᖓ
ᐊᖑᓇᓱᑦᑎᓄᑦ ᐃᓄᓐᓄᓪᓗ. ᖃᐅᔨᓯᒪᒐᒥ ᑐᓴᖅᓯᒪᓪᓗᓂᓗ ᐊᓛᔅᑲᒥᐅᑦ
ᖃᐅᔨᒪᓂᖃᑦᑎᐊᕐᖓᑕ ᐊᕐᕕᕐᓂᒃ.


